ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՊՈՂՊԱՏԵ ԱՄՐԱՆՆԵՐԻ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԸՆԹԱՑԱԿԱՐԳԸ ԵՎ ԳԼԽԱՎՈՐ ԼԻՑԵՆԶԻԱՅԻ ՁԵՎԸ ՍԱՀՄԱՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. Արդարադատության նախարարություն
	12.01.2026թ.

	
	N /27.1/519

	«Հայաստանի Հանրապետության պողպատե ամրանների ներմուծման լիցենզավորման ընթացակարգը և հիմնական լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի Հավելված N 1-ի վերնագրում «ԱՊՐԱՆՔԱՅԻՆ» բառը կրկնվում է, ուստի հայտնում ենք, որ Հավելված N 1-ի վերնագիրն անհրաժեշտ է վերանայել՝ վերոնշյալ բառը նախատեսելով միայն մեկ անգամ։
	Ընդունվել է

	2. Ֆինանսների նախարարություն
	10.12.2025թ.

	
	N 01/2-1/28120

	Ս.թ. նոյեմբերի 28-ի Ձեր թիվ 01/27258-2025 գրությամբ ներկայացված՝ Հայաստանի Հանրապետություն պողպատե ամրանների ներմուծման լիցենզավորման ընթացակարգը և հիմնական լիցենզիայի ձևը սահմանելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծով սահմանվում է պողպատե ամրանների ներմուծման լիցենզավորման ընթացակարգը և հիմնական լիցենզիայի ձևը՝ 6-ամսյա ժամկետում կիրառելու նպատակով։
Այս կապակցությամբ հայտնում ենք, որ նույն հարցի կարգավորման նպատակով արդեն իսկ գործող՝ ՀՀ կառավարության 2025 թվականի օգոստոսի 7-ի թիվ 1077-Ն որոշ-ման (այսուհետ՝ Որոշում) 5-րդ կետի համաձայն՝ այն կիրառվում է մինչև 2026 թվականի փետրվարի 11-ը, սակայն Նախագծի ուժի մեջ մտնելու ժամկետ է սահմանվում 2026 թվականի փետրվարի 1-ը։
Վերոգրյալով պայմանավորված՝ գտնում ենք, որ անհրաժեշտ է Նախագծի ուժի մեջ մտնելու ժամկետը սահմանել գործող Որոշման կիրառության ժամկետի ավարտից հետո։
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություն։
	Ընդունվել է

	3. Տարածքային կառավարման և ենթակառուցվածքների նախարարություն
	04.12.2025թ.

	
	N ԴԽ/25․2/41390

	Դիտողություններ և առաջարկություններ չկան
	

	4. Պետական եկամուտների կոմիտե
	08.12.2025թ․

	
	N 01/3-2/74403

	«Հայաստանի Հանրապետություն պողպատե ամրանների ներմուծման լիցենզավորման ընթացակարգը և հիմնական լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Առաջարկում ենք քննարկել նախագծում կիրառվող «հիմնական լիցենզիա» հասկացությունը «գլխավոր լիցենզիա» հասկացությամբ փոխարինելու նպատակահարմարությունը։
	Չի ընդունվել
«Հիմնական լիցենզիա» հասկացությունն ամրագրվել է Եվրասիական տնտեսական հանձնաժողովի խորհրդի 24․11․2023թ․ N 125 որոշման դրույթներին համապատասխան։

	2․ Հաշվի առնելով Ձեր՝ 04․11․2025թ․ N 04/25332-2025 գրությամբ ներկայացված պարզաբանումը, առաջարկում ենք Նախագծում հիշատակված` «ԵԱՏՄ ԱՏԳ ԱԱ դասակարգչի 7214 և 7215 ապրանքային դիրքերում դասակարգվող պողպատե ամրաններ» բառերը փոխարինել «ԵԱՏՄ ԱՏԳ ԱԱ 7214 20 000 0 ծածկագրով և ԵԱՏՄ ԱՏԳ ԱԱ 7215 ապրանքային դիրքում դասակարգվող գլանման պրոցեսում ստացված՝ փորվածքներ, ելուստներ, ակոսներ կամ այլ դեֆորմացիաներ ունեցող ամրանային ձողեր» բառերով։
	Չի ընդունվել
«Պետական տուրքի մասին» օրենքի 19.6-րդ հոդվածի 15-րդ կետի համաձայն՝ պետական տուրքի դրույքաչափն արդեն իսկ սահմանված է «ԵԱՏՄ արտաքին տնտեսական գործունեության ապրանքային անվանացանկ» (ԵԱՏՄ ԱՏԳ ԱԱ) դասակարգչի 7214 և 7215 ապրանքային դիրքերին դասվող պողպատե ամրանների  յուրաքանչյուր մինչև մեկ տոննայի ներմուծման լիցենզիա տրամադրելու համար, իսկ Եվրասիական տնտեսական հանձնաժողովի 2021 թվականի սեպտեմբերի 14-ի N 80 որոշմամբ հաստատված՝ Եվրասիական տնտեսական միության արտաքին տնտեսական գործունեության միասնական ապրանքային անվանացանկով տրված է «ամրաններ» արտադրատեսակի բնորոշումը։
Տարընկալումներից և թյուրըմբռնումներից զերծ մնալու նպատակով՝ նպատակահարմար չէ քննարկման ներկայացված նախագծով նոր հասկացության սահմանումը։

	3․ Նախագծի 4-րդ կետի 1-ին և 2-րդ ենթակետերում առաջարկում ենք «սակագնային» բառը փոխարինել «ոչ սակագնային» բառերով, իսկ Նախագծի 1-ին հավելվածի 3-րդ կետի 1-ին ենթակետում՝ «ուղեկցող գրություն» բառերը՝ «դիմում» բառով։
	Ընդունվել է

	4․ Նախագծի 1-ին կետի 2-րդ ենթակետի համաձայն՝ նույն կետի 1-ին ենթակետում նշված ապրանքների արտահանման նպատակով հիմնական լիցենզիան տրամադրվում է յուրաքանչյուր մինչև մեկ տոննայի համար: Նշվածի մասով առաջարկում ենք հստակեցնել՝ արդյոք յուրաքանչյուր կազմակերպություն կարող է մինչև մեկ անգամ ստանալ լիցենզիա և դրա շրջանակներում արտահանել միայն մինչև մեկ տոննա քանակությամբ ապրանքներ, թե՝ տվյալ ժամանակահատվածում բազմակի անգամ կարող է դիմել լիցենզիա ստանալու համար և արտահանել ապրանքներ տարբեր լիցենզիաների շրջանակներում։ Եթե կազմակերպությունը կարող է բազմակի անգամ ստանալ լիցենզիան, ապա առաջարկում ենք ևս մեկ անգամ քննարկել նախագծով լիցենզիան մինչև մեկ տոննա ապրանքների համար տրամադրելու նպատակահարմարությունը։ Միաժամանակ, եթե տվյալ նորմի նպատակը յուրաքանչյուր մեկ տոննայի համար պետական տուրքի վճարման կարգավորումների նախատեսումն է, ապա առաջարկում ենք Նախագծում հստակեցնել, որ մինչև մեկ տոննա ապրանքների համար լիցենզիաների տրամադրման համար ենթակա է վճարման պետական տուրք՝ «Պետական տուրքի մասին» օրենքով սահմանված դրույքաչափերին համապատասխան։
	Ընդունվել է

	5․ Նախագծի հավելվածով ներկայացված հայտի 7-րդ տողում չափի միավոր է նշված 1 տոննա, իսկ լիցենզիայի ձևում չափման միավորի քանակը բացակայում է։ Միաժամանակ, առաջարկում ենք Նախագծի հավելվածով սահմանված լիցենզիան ստանալու մասին հայտի ձևը և լիցենզիայի ձևը համապատասխանեցնել Եվրասիական տնտեսական հանձնաժողովի խորհրդի 24․11․2023թ․ N 125 որոշմանը։
	Ընդունվել է

	6․ Հաշվի առնելով, որ Հայաստանի Հանրապետության կառավարության 07․08․2025թ․ N 1077-Ն որոշման 5-րդ կետի համաձայն՝ նույն որոշումն ուժի մեջ է մտնում 2025 թվականի օգոստոսի 11-ից և գործում է մինչև 2026 թվականի փետրվարի 11-ը, առաջարկում ենք Նախագծի 5րդ կետում «2026 թվականի փետրվարի 1-ից» բառերը փոխարինել «2026 թվականի փետրվարի 11-ից» բառերով, իսկ «2026 թվականի օգոստոսի 1-ը» բառերը՝ «2026 թվականի օգոստոսի 11-ը» բառերով։
	Ընդունվել է

	5. Քաղաքաշինության կոմիտե
	05.12.2025թ․

	
	N 01/18/20175

	Դիտողություններ և առաջարկություններ չկան
	



